
VAQTNI BOSHQARISH 
TEXNOLOGIYASIDAN 

FOYDALANGAN HOLDA 
TALABALARNING O‘QUV 

FAOLIYATIDA O‘ZINI 
O‘ZI TASHKIL ETISHINI 

RIVOJLANTIRISH 
MUAMMOSINI 

O‘RGANISHNING NAZARIY 
ASOSLARI

Annotatsiya: Maqolada oliy taʼlim oʻrta umumiy taʼlimdan taʼlim subyekti (talaba) va taʼlim obyekti (oʻquv jarayoni) oʻr­
tasidagi munosabatlar uslubiga koʻra mustaqil faoliyatni talab qilishi bilan farq qilishi, oliy ta’lim muassasasi talabasida 
oʻz-oʻzini tashkil etish koʻnikmalari mavjudligi, biroq talabalar o‘zlarining o‘quv faoliyatini muvaffaqiyatli tashkil etish uchun 
zarur bo‘lgan ko‘nikmalarga to‘liq ega bo‘lishmaganligi, bu esa talabalarning salohiyati va ambitsiyalariga qaramay, past 
ta’lim natijalariga olib kelishi yoritib berilgan.

Kalit so‘zlar: time menejment, o‘z-o‘zini boshqarish, o‘quv faoliyati, ta’lim natijalari, vaqtni boshqarish texnologiyalari, o‘z-
o‘zini rivojlantirish muammolari, aqlni boshqarish, diqqatni boshqarish, o‘z-o‘zini nazorat qilish, mustaqil ta’lim.
Abstract: The article shows that higher education differs from general secondary education in that it requires independent 
activity in relation to the subject of education (student) and the object of education (educational process), which a stu­
dent of a higher educational institution carries out independently. organizational skills, but students are not capable. It is 
emphasized that the skills necessary for the successful organization of educational activities are not fully acquired, which 
leads to low educational results, despite the potential and ambitions of students.

Key words: time management, self-control, educational activities, educational results, time management technologies, 
self-development problems, mind management, attention management, self-control of actions, independent learning.
Аннотация: В статье показано, что высшее образование отличается от общего среднего образования тем, что 
требует самостоятельной деятельности по отношению между субъектом образования (обучающимся) и объектом 
образования (образовательным процессом), которую студент высшего учебного заведения осуществляет само­
стоятельно. организаторские способности, но студенты не способны. Подчеркнуто, что навыки, необходимые для 
успешной организации учебной деятельности, не приобретаются в полной мере, что приводит к низким образова­
тельным результатам, несмотря на потенциал и амбиции студентов.

Ключевые слова: тайм-менеджмент, самоконтроль, образовательная деятельность, образовательные резуль­
таты, технологии тайм-менеджмента, проблемы саморазвития, управление разумом, управление вниманием, 
самоконтроль действий, самостоятельное обучение.

K I R I S H
Ayni paytda ta’lim ijtimoiy hayotning qudratli sohasiga aylanib bormoqda. Masofaviy ta’lim, raqamlashtirish 

va ilmiy ma’lumotlarning mavjudligi ahamiyati ortib bormoqda. 2020-yilda koronavirus infeksiyasi keltirib chiqar
gan pandemiya davridagi majburiy izolyatsiya sharoitida, shuningdek, horijiy talabalarni o‘qitishda masofaviy 
ta’lim va raqamli ta’lim texnologiyalari ta’lim jarayonini tashkil etishda muhim o‘rin tutadi. Shu bilan birga so‘nggi 
vaqtlarda, ta’limdagi islohotlar natijasida oʻquv rejalaridagi fanlar soni va mustaqil taʼlim uchun ajratilgan soatlar 
koʻpayganligi sababli oʻqituvchilarning talabalar bilan ishlash soatlarining qisqarish tendensiyasi kuzatilmoqda. 
Bularning barchasi talabalardan o‘z o‘quv faoliyatini o‘qituvchi va ota-onalar nazoratisiz mustaqil ravishda 
tashkil etishni talab qiladi. 

Otajonova Maftuna 
Sultonmurodovna

Qo‘qon Davlat Pedagogika 
Instituti tayanch doktaranti

Tezkor ilmiy va texnologik yangiliklar hayotning barcha sohalarida doimiy o‘zgarishlarga olib keladi, ko‘plab 
kasbiy sohalarda malaka oshirishni talab qiladi. Shu bilan birga, kompaniya faoliyatining barcha jabhalarida 
jadal rivojlanish tufayli mutaxassislar o‘rtasida doimiy ravishda malaka oshirishni, zarur kompetensiyalarni rivoj­
lantirishni talab qiladigan yuqori raqobat mavjud. Jahon jarayonidan orqada qolmaslik uchun hayot davomida 
ta’lim olish tendensiyasi kuzatilmoqda. Taʼlimga qoʻyilayotgan zamon talablaridan kelib chiqib, uni modernizat­
siya qilish jarayonlari jadal davom etmoqda. Bo‘lajak mutaxassislarning kasbiy faoliyati samaradorligi va nati­
jadorligini oshirishga harakat qilinmoqda. Bularning barchasi talabalarda o‘z-o‘zini tashkil etish ko‘nikmalarini 
yuqori darajada shakllantirishni talab qiladi. 

Qayd etilgan zamonaviy tendensiya va o‘quv faoliyatini mustaqil tashkil etish zarurati bilan bog‘liq holda, 
rivojlangan o‘zini o‘zi tashkil etish ko‘nikmalari bo‘lajak mutaxassislarning eng ko‘p talab qilinadigan fazilatlari­
dan biriga aylanmoqda.

O‘z-o‘zini tashkil etish va mustaqil ta’lim Oliy ta’limning Davlat ta’lim standartlariga kiritilgan universal kom­
petensiyalar guruhiga kiradi: umr davomidagi ta’lim tamoyillari asosida o‘z vaqtini boshqarish, o‘z-o‘zini rivojlan­
tirish traektoriyasini qurish va amalga oshirish qobiliyati. Mavjud o‘quv dasturlarga e’tibor qaratadigan bo‘lsak, 
unda ko‘plab ta’lim yo‘nalishlarida talabalarni oliy ta’lim muassasalarida o‘qishga moslashtirishga qaratilgan 
fanlararo kurslar mavjud emas. Mavjud kurslarda esa ish vaqtidan foydalanish samaradorligini oshiradigan 
texnologiya - vaqtni boshqarish (taym - menejment) haqida ma’lumot yo‘q. Shuni ta’kidlash kerakki, peda­
gogika fanida o‘z-o‘zini tashkil etish tushunchasining aniq ta’rifi yo‘q va bu tushunchaning tuzilishi va ko‘nik­
malari bo‘yicha umumiy fikr mavjud emas. O‘z-o‘zini tashkil etish ko‘nikmalarini oshirish zarurati hamda o‘quv 
faoliyatini muvaffaqiyatli mustaqil tashkil etish uchun qanday ko‘nikmalar zarurligi, qanday pedagogik usullar 
yoki texnologiyalar yordamida ularni takomillashtirish mumkinligi haqidagi aniq tasavvurning yo‘qligi o‘rtasida 
qarama-qarshilik mavjud. 

Yuqoridagilarni inobatga olgan holda, pedagogik tadqiqotlar ichida talabalarning o‘quv faoliyatini muvaf­
faqiyatli amalga oshirish uchun o‘zini-o‘zi tashkil etish ko‘nikmalarini shakllantirish va buning uchun samarali 
pedagogik vositalar va texnologiyalarni topishga qaratilgan ishlar alohida ahamiyat kasb etishi va vaqt tex­
nologiyalaridan foydalanish ko‘nikmalarini oshirishning ahamiyati bilan belgilanmoqda. 

M A V Z U G A  O I D  A D A B I Y O T L A R N I N G  T A H L I L I
So‘nggi yigirma yilda oliy ta’lim muassasasi talabalarining o‘quv faoliyatida o‘zini-o‘zi tashkil etish jara

yonining xususiyatlarini o‘rganishga S. S. Amirov, T. N. Boldysheva, G. Dobrovetskaya, V. I. Donsov va bosh­
qalarning ilmiy-tadqiqot ishlari bag‘ishlangan). Ta’limda o‘z-o‘zini tashkil etish ko‘nikmalarini shakllantirish 
jarayonini innovatsion yondashuvlar nuqtai nazaridan qayta ko‘rib chiqish uchun asos: ta’lim faoliyati samara­
dorligini oshirish Yu. K. Babanskiy, N. F. Talyzina va boshqalar, yaxlit pedagogik jarayonni tizimli tahlil qilish va 
modellashtirish V. P. Bespalko, V. I. Zagvyazinskiy, V. V. Kraevskiy kabi olimlarning ishlarida qo‘yilgan [1].

Axborot ta’lim muhitini va masofaviy ta’limni pedagogik va ilmiy-metodik ta’minlashni tashkil etish tushun­
chalari D. Z. Axmetova, V. K. Vlasova, G. I. Kirilova, E. S. Po‘lat, I. V. Robert va boshqalarning tadqiqotlarida 
ochib berilgan. Psixologik-pedagogik adabiyotlarda o‘z-o‘zini tashkil etishni o‘rganishning quyidagi jihatlari o‘z 
aksini topgan: o‘quvchilarda o‘z-o‘zini tarbiyalash ko‘nikmalarini shakllantirishning pedagogik shart-sharoitlari 
mexanizmlari (G. S. Zokirov), o‘z-o‘zini tashkil etish va uning ilmiy-tadqiqot faoliyati uslubiga qarab rivojlanishi 
(M. A. Paxmutova), oliy o‘quv yurtlarida gumanitar yo‘nalish talabalarining o‘zini o‘zi tashkil etish xususiyat­
lari (N. V. Shmurygina), o‘z-o‘zini tashkil etish ko‘nikmalarini rivojlantirishga sinergik yondashuv (H. H. Naing), 
maktab o‘quvchilarini texnologik ta’limda o‘z-o‘zini tashkil etish ko‘nikmalari ta’lim faoliyati (O. N. Logvinova), 
o‘quvchilarning o‘quv va kognitiv faoliyatini o‘z-o‘zini tashkil etish (S. S. Kotova), malakalarni rivojlantirishda 
pedagogika kolleji talabalarining kasbiy o‘zini o‘zi tashkil etishi (V. A. Filonenko), faol o‘qitish usullari yordamida 
psixologiyani o‘rganishda talabalar shaxsini tashkil etish jarayoni (V. A. Xalanskaya), o‘quvchilarning o‘z-o‘zini 
tashkil etish ko‘nikmalarini shakllantirishning pedagogik tizimi (M.  M.  Kurnev) ilmiy-tadqiqot ishlarida ko‘rib 
chiqilgan [2].

Biroq, o‘z-o‘zini tashkil etishning tuzilishi, uning mazmuni va funktsional tarkibiy qismlari bo‘yicha tala­
balarning o‘zini o‘zi tashkil etish jarayoni to‘g‘risida juda ko‘p nazariy bilimlarga qaramay, pedagogika fanida 
o‘quv faoliyatida talabalarning o‘zini o‘zi tashkil etishini rivojlantirish jarayoni uchun pedagogik yordamni har 
tomonlama tahlil qiladigan tizimli tadqiqotlar etarli emas. O‘z-o‘zini tashkil etishni rivojlantirishda texnologi­
yaning imkoniyatlariga qaramay, ta’lim jarayonida vaqtni boshqarishning imkoniyatlari va usullarini ta’kidlay­
digan ishlar kam. O‘quv faoliyatda o‘z-o‘zini tashkil qilish uchun zarur bo‘lgan ko‘nikmalarni shakllantirish va 
rivojlantirish yuzasidan aniq belgilangan ishlar yo‘q.

Ta’lim jarayoniga vaqtni boshqarishni joriy etishga urinishlar bo‘lgan ishlar qatorida M. A. Reunova “Univer­
sitet talabasining vaqtini boshqarish” maxsus kursi doirasida o‘rgangan va vaqtni boshqarish texnologiyasining 
pedagogik deb hisoblangan modelini taklif qildi. Shuni ham ta’kidlash joizki, talabalarning o‘zini o‘zi tashkil 

etishini rivojlantirish uchun taklif qilingan modelga qaramay, universitet dasturlarida vaqtni boshqarish kursi bu 
maqsadda qo‘llanilmaydi [3].

Shunday qilib, vaqtni boshqarish texnologiyasidan foydalangan holda o‘quv faoliyatida talabalarning o‘zini 
o‘zi tashkil etishini rivojlantirishni ta’minlash bo‘yicha masala shu kungacha ochiq qolmoqda. 

T A D Q I Q O T  M E T O D O L O G I YA S I
Vaqtni boshqarish texnologiyasidan foydalangan holda talabalarning o‘quv faoliyatida o‘z-o‘zini tashkil 

etishni rivojlantirishni ilmiy-metodik ta’minlash samaradorligini ishlab chiqish va eksperimental tekshirish uchun 
milliy va xorijiy fanlarni tahlil qilish asosida “o‘zini o‘zi tashkil etish”, “o‘zini o‘zi tashkil etish ko‘nikmalari”, “vaqtni 
boshqarish”, “talabalar vaqtini boshqarish”, “o‘z-o‘zini tashkil qilish”, “vaqtni boshqarishning pedagogik tex­
nologiyasi” tushunchalarining tarkibiy va mazmuniy xususiyatlarini ochib berish, ta’lim faoliyatida talabalarning 
o‘z-o‘zini tashkil etish ko‘nikmalarini rivojlantirishda vaqtni boshqarish texnologiyasining pedagogik imkoniyat­
larini aniqlash, vaqtni boshqarish texnologiyasidan foydalangan holda talabalarning o‘quv faoliyatida o‘z-o‘zini 
tashkil etish jarayonining pedagogik modelini loyihalash va shu asosda ta’lim faoliyatida talabalarning o‘zini 
o‘zi tashkil etish jarayonini qurish, o‘quv faoliyatida talabalarning o‘zini o‘zi tashkil etishini rivojlantirishni ilmiy-
metodik ta’minlashning eksperimental sinovini o‘tkazishni taqozo etadi.

T A H L I L  V A  N A T I J A L A R
Vaqtni boshqarish texnologiyalarining ahamiyati shundan iborat bo‘ladiki, u talabalarning o‘z-o‘zini tashkil 

etish ko‘nikmalarini rivojlantirishda pedagogik imkoniyatlarini ilmiy asoslash nuqtai nazaridan o‘qitish nazari­
yasi va metodikasini rivojlantirishga xizmat qiladi. Ta’lim faoliyatida talabalarning o‘zini o‘zi tashkil etishini 
rivojlantirishning pedagogik modeli vaqtni boshqarish texnologiyasidan foydalangan holda quriladi. “Umumiy 
psixologiya” faniga “Taym-menejment” kursini integrasiyasi amalga oshirilib, fanning dasturi ishlab chiqiladi 
va kursni o‘qitish natijasida vaqt texnologiyasidan foydalangan holda talabalarning o‘quv faoliyatida o‘z-o‘zini 
tashkil etish ko‘nikmalari shakllantirililadi.

 “Taym-menejment” texnalogiyalaridan foydalanish esa talabalarning o‘quv faoliyatida o‘zini o‘zi tashkil 
etish ko‘nikmalarini rivojlantirish uchun vaqtni boshqarish texnologiyasidan foydalanishga imkon beradi [4].

1-rasm: Talabaning o‘z-o‘zini boshqarish texnologiyasi

Yuqoridagi 1-rasmda talabaning o‘z-o‘zini boshqarish texnologiyasi tasvirlangan. Quyidagi jadvalda esa 
talabaning maqsadlari va ko‘rsatkichlari aks ettirilgan.

1-jadval: Talabaning maqsadlari va ko‘rsatkichlari
Talabaning maqsadi Natija Ko‘rsatckich daqiqa va kun

Vaqt yutuvchisi bo‘lgan 
telefon o‘yinlaridan voz 
kechish

Ma’lum vaqt telefon 
o‘ynamaydi

1-kun 120 daqiqa telefon o‘yinini o‘ynadi

2-kun 80 daqiqa

3-kun 70 daqiqa

4- kun 60 daqiqa

5-kun 40 daqiqa

6-kun 50 daqiqa

7-kun 30 daqiqa

Talaba vaqt yutuvchilaridan xalos bo‘lish uchun qo‘ygan maqsadiga bir hafta davomida ma’lum bir 
daqiqiqalar hisobiga yutishga muvaffaq bo‘ldi. 

2-rasm: Talabaning vaqt yutuvchilariga va ingliz tilini o‘rganishga ketkazgan vaqtlari

X U L O S A  V A  T A K L I F L A R
Vaqtni boshqarish texnologiyasidan foydalangan holda talabalarning o‘quv faoliyatida o‘zini o‘zi tashkil 

etishini rivojlantirish muammosini o‘rganishning nazariy asoslari, o‘quv jarayonda talabala faoliyatini mustaqil 
tashkil etishining mohiyati va mazmuniga horijiy va respublika olimlarining ilmiy-nazariy qarashlari, talaba o‘quv 
faoliyatida o‘zini o‘zi tashkil etishining tarkibiy tuzilmasi, talabalarning o‘z-o‘zini tashkil etishni rivojlantirishda 
vaqtni boshqarish texnologiyalari mazmuni o‘rganishni taqozo etadi.

Talabalarning o‘quv jarayonida o‘z faoliyatini tashkil etishida vaqtni boshqarish texnologiyasining peda­
gogik asoslarini o‘rganish, unda talabalarning o‘z-o‘zini tashkil etishni rivojlantirishda vaqtni boshqarish tex­
nologiyasining pedagogik imkoniyatlarini shakllantirish muammosi va vaqtni boshqarish texnologiyasidan foy­
dalangan holda o‘quv faoliyatida talabalarning o‘zini o‘zi tashkil etishini rivojlantirishning pedagogik modeli 
ko‘rib chiqish zaruratini keltirib chiqaradi. Vaqtni boshqarish texnologiyasidan foydalangan holda o‘quv faoli­
yatida talabalarning o‘zini o‘zi tashkil etishini rivojlantirish modelini amalga oshirish jarayonini tahlil qilish, o‘quv 
faoliyatida talabalarning o‘z-o‘zini tashkil etish rivojlanish darajalarining diagnostikasi o‘tkazilib, vaqtni boshqa­
rish texnologiyasidan foydalangan holda o‘quv faoliyatida talabalarning o‘zini o‘zi tashkil etishini rivojlantirish 
bo‘yicha eksperimentni amalga oshirish bo‘yicha ma’lumotlar keltirildi. Vaqtni boshqarish texnologiyasidan foy­
dalangan holda o‘quv faoliyatida talabalarning o‘zini o‘zi tashkil etishini rivojlantirish natijalari tahlilini o‘tkazish 
lozim.

